
 

Page 1 of 6 
Legal Consulting Center LLC 

add: A. Melashvili st. #22. Batumi, Georgia 
Beliashvili st. #8. Tbilisi, Georgia 

ID: 445392227 

www.legalconsulting.ge 
info@legalconsulting.ge  

 

Y o u r  L e g a l  P a r t n e r  

L e ga l  C o n s u l t i n g  C e n t e r  L LC   

 

საკანონმდებლო სიახლეების 

ცნობარი 

 (2020 წლის ნოემბერი) 

 

 

მოცემული ცნობარი შეეხება მნიშვნელოვან საკანონმდებლო ცვლილებებს, რომელიც 

განხორციელდა სხვადასხვა საკანონმდებლო და კანონქვემდებარე აქტებში 2020 წლის 

ნოემბრის თვეში. 

 

 

 

საქართველოს ფინანსთა მინისტრის ბრძანება №273 

 

2020 წლის 13 ნოემბერს საქართველოს ფინანსთა მინისტრის ბრძანება №273-ის 

საფუძველზე, „გადასახადების ადმინისტრირების შესახებ“ საქართველოს ფინანსთა 

მინისტრის 2010 წლის 31 დეკემბრის №996  ბრძანებით დამტკიცებულ ინსტრუქციაში 

განხორციელდა ცვლილება, კერძოდ 74-ე მუხლს დაემატა  შემდეგი შინაარსის მე-2 პუნქტი: 

 

„2. საქართველოს საგადასახადო კოდექსის 67-ე მუხლის მე-4 ნაწილის მიზნებისთვის, 

თუ დღგ-ის გადამხდელი, გარდა ფიზიკური პირისა, არ წარადგენს დამატებული 

ღირებულების გადასახადის დეკლარაციას, არ ითვლება, რომ მან წარადგინა დეკლარაცია, 

რომლის საფუძველზე გადასახდელად დასარიცხი გადასახადის თანხა ნულის ტოლია.“ 

 

ზემოაღნიშნული ბრძანების დეტალურად ხილვა შეგიძლიათ ბმულზე: 

https://matsne.gov.ge/, სარეგისტრაციო კოდით: 200090000.22.033.017392 

 

აღნიშნული ბრძანება ამოქმედდა 2020 წლის 13 ნოემბერს. 

https://matsne.gov.ge/

საქართველოს ოკუპირებული ტერიტორიებიდან დევნილთა, შრომის, 

ჯანმრთელობისა და სოციალური დაცვის მინისტრის ბრძანება №01-119/ნ 

 

2020 წლის 26 ნოემბერს, საქართველოს ოკუპირებული ტერიტორიებიდან 

დევნილთა, შრომის, ჯანმრთელობისა და სოციალური დაცვის მინისტრის ბრძანება 

№01-119/ნ-ის საფუძველზე დამტკიცდა საჯარო სამართლის იურიდიული პირის – 

შრომის ინსპექციის სამსახურის დებულება. 

ზემოაღნიშნული დებულების თანახმად, „შორიმის ინსპექციის სამსახურის“  

მიზანია უზრუნველყოს შრომითი ნორმების ეფექტიანი გამოყენება. დებულება ასევე 

დეტალურად განსაზღვრავს ინსპექციის ფუნქციებსა და უფლებამოსილებებს, მის 

სტრუქტურასა და ადმინისტრაციული მოწყობის წესს. დებულება განსაზღვრავს 

მთავარი შრომის ინსპექტორის ინსტიტუტსაც, რომელიც ხელმძღვანელობს სამსახურს 

და საკუთარი უფლებამოსილების ფარგლებში იღებს გადაწყვეტილებებს სამსახურის 

კომპეტენციისთვის მიკუთვნებულ საკითხებზე. 

ზემოაღნიშნული ბრძანების საფუძველზე დამტკიცებული დებულების 

დეტალურად ხილვა შეგიძლიათ ბმულზე: https://matsne.gov.ge/, სარეგისტრაციო 

კოდით: 040030000.22.035.016810 

 

აღნიშნული ბრძნება ამოქმედდა 2020 წლის 26 ნოემბერს. 

 

 

საქართველოს ეროვნული ბანკის პრეზიდენტის ბრძანება  №204/04 

 

2020 წლის 27 ნოემბერს, „საბანკო დაწესებულებებში ანგარიშების გახსნის შესახებ 

ინსტრუქციის დამტკიცების თაობაზე“ საქართველოს ეროვნული ბანკის 

პრეზიდენტის 2011 წლის 7 აპრილის №24/04 ბრძანებაში განხორციელდა რიგი 

ცვლილებები.  განხორციელებული ცვლილებების შედეგად, ქვემოჩამოთვლილი 

მუხლები ჩამოყალიბდა შემდეგი რედაქციით: 

https://matsne.gov.ge/

ინსტრუქციის  მე-10 მუხლში შეტანილ იქნა  შემდეგი ცვლილება: 

1. პირველი პუნქტი ჩამოყალიბდა შემდეგი რედაქციით: 

„1. ანგარიშის გასახსნელად საჭირო დოკუმენტები (გარდა სამართლებრივი 

აქტებისა და მარეგისტრირებელი ორგანოს მიერ წარმოებული იურიდიული პირების 

ოფიციალურ რეესტრზე პირდაპირი წვდომით მოპოვებული დოკუმენტისა) ბანკს 

წარედგინება ორიგინალის ან შესაბამისი წესით დამოწმებული ასლის სახით, ან: 

ა) ამ ინსტრუქციის 81 მუხლის პირველი პუნქტის „ა“ ქვეპუნქტით 

გათვალისწინებულ შემთხვევაში, იმ შუამავლის/მესამე პირის უფლებამოსილი 

თანამშრომლის ხელმოწერით დამოწმებული ასლები, რომელსაც ეყრდნობა 

კომერციული ბანკი პირის იდენტიფიკაციისას/ვინაობის გადამოწმებისას; 

ბ) ამ ინსტრუქციის 81 მუხლის პირველი პუნქტის „ბ“ ქვეპუნქტით 

გათვალისწინებულ შემთხვევაში, საქართველოში მოქმედი კომერციული ბანკის 

უფლებამოსილი თანამშრომლის ხელმოწერით დამოწმებული ასლები; 

გ) ამ ინსტრუქციის 81 მუხლის პირველი პუნქტის „გ“ ქვეპუნქტით 

გათვალისწინებულ შემთხვევაში კომერციული ბანკისათვის ანგარიშის გახსნის 

თაობაზე ხელშეკრულებით გათვალისწინებული წესით გაგზავნილი ელექტრონული 

მიმართვა დამოწმებული უნდა იყოს საჯარო რეესტრის ეროვნული სააგენტოს 

უფლებამოსილი თანამშრომლის მიერ; 

დ) ამ მუხლის მე-5 პუნქტით განსაზღვრული დამატებითი ინფორმაცია და ამ 

ინსტრუქციის მე-8 მუხლის მე-4 პუნქტის „დ“ ქვეპუნქტით განსაზღვრული 

დოკუმენტაცია, ბანკის მიერ განსაზღვრული ფორმით.“. 

2. 13 პუნქტი ჩამოყალიბდა შემდეგი რედაქციით: 

„13. ამ მუხლის პირველი პუნქტით განსაზღვრულ შემთხვევებში, „უცხოეთის 

ოფიციალური დოკუმენტების ლეგალიზაციის მოთხოვნის გაუქმების შესახებ“ ჰააგის 

1961 წლის 5 ოქტომბრის კონვენციის წევრ-სახელმწიფოში გამოცემული დოკუმენტი 

(გარდა სამართლებრივი აქტისა და სხვა იურისდიქციის მარეგისტრირებელი ორგანოს 

მიერ წარმოებული იურიდიული პირების ოფიციალურ რეესტრზე პირდაპირი 

წვდომით მოპოვებული დოკუმენტისა) ბანკს წარედგინება აპოსტილით 

დამოწმებული სახით, ხოლო  „სამოქალაქო, საოჯახო და სისხლის სამართლის 

საქმეებზე სამართლებრივი დახმარების და სამართლებრივი ურთიერთობების 

შესახებ“ მინსკის 1993 წლის კონვენციის წევრ-სახელმწიფოში, ასევე იმ სახელმწიფოში, 

რომელთანაც საქართველოს გაფორმებული აქვს დოკუმენტების გამარტივებული 

წესით წარდგენის თაობაზე შესაბამისი საერთაშორისო ხელშეკრულება გამოცემული 

დოკუმენტი (გარდა სამართლებრივი აქტისა და სხვა იურისდიქციის 

მარეგისტრირებელი ორგანოს მიერ წარმოებული იურიდიული პირების ოფიციალურ 

რეესტრზე პირდაპირი წვდომით მოპოვებული დოკუმენტისა) – ნოტარიულად 

დამოწმებული ასლის ან ორიგინალის სახით. ყველა სხვა შემთხვევაში უცხო ქვეყანაში 

გამოცემული დოკუმენტი (გარდა სამართლებრივი აქტისა და სხვა იურისდიქციის 

მარეგისტრირებელი ორგანოს მიერ წარმოებული იურიდიული პირების ოფიციალურ 

რეესტრზე პირდაპირი წვდომით მოპოვებული დოკუმენტისა) ბანკს წარედგინება 

ლეგალიზებული სახით.“. 

ზემოაღნიშნული ბრძანების საფუძველზე განხორციელებული ცვლილებების 

შესახებ დეტალური ინფორმაცია იხილეთ ბმულზე: https://matsne.gov.ge/, 

სარეგისტრაციო კოდით: 220090000.18.011.016520 

აღნიშნული ბრძანება ამოქმედდა 2020 წლის 27 ნოემბერს. 

 

 

საქართველოს მთავრობის დადგენილება №675 

 

2020 წლის 13 ნოემბერს „სასარგებლო წიაღისეულის მოპოვების ლიცენზიის 

გაცემის წესისა და პირობების შესახებ დებულების დამტკიცების თაობაზე“ 

საქართველოს მთავრობის 2005 წლის 11 აგვისტოს №136 დადგენილებაში 

განხორციელდა რიგი საკნონმებლო ცვლილებები. განხორციელებული ცვლილებების 

შედეგად, კი ზემოაღნიშნული დადგენილებით დამტკიცებული დებულების 

ქვემოჩამოთვლილი მუხლები ჩამოყალიბდა შემდეგი რედაქციით: 

1. დებულების მე-3 მუხლის მე-12 პუნქტი ჩამოყალიბდა შემდეგი რედაქციით: 

„12. კონკრეტული სახელმწიფო რესურსით სარგებლობის ლიცენზიის გაცემის 

თაობაზე აუქციონის გამართვის შესახებ ინფორმაციას ლიცენზიის გამცემი აუქციონის 

გამართვამდე არაუგვიანეს 1 თვისა აქვეყნებს საკუთარ ვებგვერდზე, გარდა ამ მუხლის 

121 პუნქტით გათვალისწინებული შემთხვევებისა. აუქციონის სხვა ვებგვერდის 

(www.eauction.ge) საშუალებით გამართვის შემთხვევაში, სავალდებულოა, ლიცენზიის 

გამცემმა აუქციონის გამართვის თარიღამდე არაუგვიანეს 3 სამუშაო დღისა საკუთარ 

ვებგვერდზე გამოაქვეყნოს სათანადო ინფორმაცია, რომელშიც მითითებული უნდა 

იყოს აუქციონის გამართვის თარიღი და იმ ვებგვერდის მისამართი, რომლის 

საშუალებითაც იმართება აუქციონი. აღნიშნული აუქციონის გამართვის შესახებ 

ინფორმაციის გასავრცელებლად შესაძლებელია გამოყენებულ იქნეს სხვა 

საშუალებებიც.“. 

 

2. მე-3 მუხლს დაემატა  შემდეგი შინაარსის 121 პუნქტი: 

„121. საწვავი რესურსებისა და ენერგორესურსების (გარდა ნავთობისა და გაზისა), 

სამთო-ქიმიური ნედლეულის, არამადნეული ნედლეულის, საშენი მასალების 

მოსაპოვებლად, თუ მოსაპოვებელი ჯამური მოცულობა/წონა  500000  (ხუთასი ათასი) 

კუბურ მეტრს/ტონას არ აღემატება, აგრეთვე მიწისქვეშა მტკნარი წყლის სამეწარმეო 

მიზნით მოსაპოვებლად ლიცენზიის გაცემის თაობაზე აუქციონის გამართვის შესახებ 

ინფორმაციას ლიცენზიის გამცემი აუქციონის გამართვამდე არაუგვიანეს 15 დღისა 

აქვეყნებს საკუთარ ვებგვერდზე. აუქციონის სხვა ვებგვერდის (www.eauction.ge) 

საშუალებით გამართვის შემთხვევაში სავალდებულოა, ლიცენზიის გამცემმა 

აუქციონის გამართვის თარიღამდე არაუგვიანეს 3 სამუშაო დღისა საკუთარ 

ვებგვერდზე გამოაქვეყნოს სათანადო ინფორმაცია, რომელშიც მითითებული უნდა 

იყოს აუქციონის გამართვის თარიღი და იმ ვებგვერდის მისამართი, რომლის 

საშუალებითაც იმართება აუქციონი. აღნიშნული აუქციონის გამართვის შესახებ 

ინფორმაციის გასავრცელებლად შესაძლებელია, გამოყენებულ იქნეს სხვა 

საშუალებებიც.“ 

